
EDITORIAL

Outro ano mais (como pasa o tempo!), tedes
nas vosas mans un novo exemplar da
CORGA.

As utopias poédense facer realidade cando se
cre nelas. Non foi doado o camifio, mais nel
atopamos moita xente que nos deu azos para
seguir teimando, sempre con humildade, no
proxecto inicial do Centro de Estudos do
Corgo.

A historia dos pobos precisa de fontes nas que
se mirar e, sen dubida, a do Corgo ten nesta
publicaciéon unha fonte de auga fresca na que
poidan beber as futuras xeracions.

Sensibilizar e implicar as distintas instituciéns
para a difusion dos traballos que van apare-
cendo na revista é outro dos obxectivos que
nos fixamos.

Grazas, por tanto, a todos os que traballaron
para que vira a luz. Tameén aos que creron nela
desde os seus inicios e, nomeadamente, a
Area de Cultura da Deputacién de Lugo que
nos brindou o seu apoio econdmico; igualmen-
te ao Concello do Corgo que prestou as suas
instalacions para as exposicions dos traballos
e que, pensamos, non deixara que se perda

esta oportunidade de dar a cofiecer o concello
fora dos nosos limites territoriais.

Grazas aos autores dos traballos que aqui se
presentan e aos moitos que o fixeron en
anteriores publicacions, porque son eles os
verdadeiros obreiros deste proxecto; e a todos
vOs, lectores, polo voso interese na cultura do
noso concello que pretenden divulgar estas
paxinas.

Cada vez mais, moitos medios de comunica-
cion dirixen a nosa atencion cara unha cultura
globalizada, moitas veces allea a nosa realida-
de. Pouco espazo queda para as diferenzas,
mMoi pouco para os pequenos concellos rurais
nos que tamén naceron, viviron € morreron,
deixando a sua singular pegada, 0os nosos
antergos.

Temos, xa que logo, unha historia de noso,
xenuina e unica, que non debemos abandoar
e que precisamos cofiecer para atoparmos o
noso lugar no mundo: hai que ter os pés na
terra para afrontar o porvir ...

Velai o noso compromiso, plasmado nestas
paxinas, que agora xa son vosas.

